
Ceisteanna 1-5 le déanamh
1. Scríobh aiste (ca. 600 focal) ar cheann amháin de na hábhair seo a leanas:

(i)
Tá deireadh ag teacht leis an Tíogar Ceilteach in Éirinn.

(ii)
Tábhacht an spóirt i saol an duine.

(iii) Leabhar maith – ní féidir a shárú a fháil mar scíth!
(iv) An duine/na daoine is mó a théann i bhfeidhm orm i mo shaol faoi láthair.

(v) Am.

(vi) Dá mbeadh mian mo chroí agam ...

2. Aistrigh an sliocht seo go Gaeilge:

My favourite hobby is reading. When I was young, my mother used to read me a story every night before bedtime. Since then I have had a great love for books.

I like reading travel books more than anything else. I enjoy reading about faraway places and the people who live there. I can learn a lot about their language, culture and customs through reading.

I have visited Germany, France, Spain and England since I did the Junior Certificate. Each time I decide to go to a new country, I buy a book about it. I try to learn as much as I can about the place beforehand. That helps me to enjoy my trip even more.

3.  (a)
Abair cén inscne atá ag na hainmfhocail seo a leanas. Scríobh an focal i do fhreagarleabhar agus cuir ‘f’ nó ‘b’ lena thaobh.

3.  (b)
Cuir an tAlt (‘an’) roimh na hainmfhocail seo a leanas agus déan cibé athrú is gá. Scríobh na focail amach i do fhreagarleabhar.

4.
‘Clár do pháistí, déanta ag páistí’ atá ráite ag Raidió na Life faoin tsraith nua clár a bheas á gcraoladh acu gach Céadaoin ar a 6.00pm as seo go ceann sé seachtaine. Seo an chéad uair atá an stáisiún áitiúil i mBaile Átha Cliath ag cur clár speisialta ar fáil do pháistí. Is é Niall MacDonagh, fear as Baile Átha Cliath a chuireann an clár taistil Neelo i láthair ar TG4, an duine a bheas i mbun an tseó nua seo, ‘Raidió na nÓg’. Is é an grúpa drámaíochta, Fibín Teoranta, atá ag léiriú an chláir le cabhair airgid ó Choimisiún Craolacháin na hÉireann. Tá clú agus cáil cheana féin ar Fhibín Teoranta mar chomhlacht puipéadóireachta. Beidh an clár dírithe ar dhaltaí bunscoile idir naoi mbliana agus dhá bhliain déag d’aois. Beidh scéalta ó dhaltaí bunscoile ar fud Bhaile Átha Cliath le cloisteáil ar an seó gach uile sheachtain. Tá Raidió na Life ag súil le clár sultmhar a chur ar bun ar a mbeidh aoichainteoirí, léirmheastóirí agus daoine éagsúla ag cur míreanna spéisiúla nuachta agus eolais ar fáil do na héisteoirí óga. Tá suíomh idirlín réitithe le haghaidh an chláir freisin agus is féidir teacht go héasca air ach dul chuig www.rnanog.com.

Roghnaigh as an sliocht sin thuas:

(i) Sampla AMHÁIN d’ainmfhocal coiteann agus sampla AMHÁIN d’ainmfhocal dílis.

(ii) Sampla AMHÁIN d’ainmfhocal sa Tuiseal Tabharthach Iolra agus samplá AMHÁIN d’ainmfhocal sa Tuiseal Ginideach.

(iii) Sampla AMHÁIN den ainm briathartha agus sampla AMHÁIN d’aidiacht san uimhir iolra.

(iv) Sampla AMHÁIN de réamhfhocal comhshuite agus sampla AMHÁIN de bhriathar rialta san Aimsir Láithreach.

(v) Sampla AMHÁIN de thréaniolra agus sampla AMHÁIN den aidiacht bhriathartha.

5.
Scríobh cuntas ar na háiteanna agus ar na hinstitiúidí a bhfuil an Ghaeilge le feiceáil agus le cloisteáil iontu sa lá atá inniu ann.
NÓ

Déan comparáid idir carachtair na ndaoine fásta agus carachtair na ndaoine óga mar a léirítear sa litríocht do pháistí iad. Ba chóir tagairtí a dhéanamh i do fhreagra do dhá leabhar (ar a laghad) a léigh tú le linn an chúrsa.
NÓ
‘Brúnn an scríbhneoir fásta a thuairimí is a idé-eolaíocht féin ar an léitheoir óg sa litríocht do pháistí.’ Pléigh an ráiteas sin, ag déanamh tagairt do dhá leabhar (ar a laghad) a léigh tú i rith an chúrsa.
